
Narayaneeyam Dashakam – 25 
Narasimhaavataram 

 
stambhē ghaṭṭayatō hiraṇya kaśipōḥ karṇau samāchūrṇayan 

nāghūrṇaj jagadaṇḍa kuṇḍa kuharō ghōras tavābhūd ravaḥ । 
śrutvā yaṃ kila daityarāja hṛdayē pūrvaṃ kadāpya śrutaṃ 

kampaḥ kaśchana sampapāta chalitō'py ambhōja bhūr viṣṭarāt ॥1॥ 

daityē dikṣu visṛṣṭa chakṣuṣi mahāsaṃrambhiṇi stambhataḥ 

sambhūtaṃ na mṛgātmakaṃ na manujākāraṃ vapustē vibhō । 
kiṃ kiṃ bhīṣaṇamēta dadbhuta miti vyudbhrānta chittē'surē 

visphūrjjad dhavalōgra rōma vikasad varṣmā samājṛmbhathāḥ ॥2॥ 

tapta svarṇa savarṇa ghūrṇa dati rūkṣākṣaṃ saṭākēsara- 

prōtkam papranikumbi tāmbara mahō jīyāt tavēdaṃ vapuḥ । 
vyātta vyāpta mahādarī sakha-mukhaṃ khaḍgōgra valgan mahā- 

jihvā nirgama dṛśyamāna sumahā daṃṣṭrā yugōḍḍāmaram ॥3॥ 

utsarpad vali bhaṅgabhīṣaṇa hanum hrasvastha vīyastara- 

grīvaṃ pīvaradōś śatōd gata nakha krūrāṃśu dūrōl baṇam । 
vyōmōllaṅghi ghanā ghanōpama ghana pradhvāna nirdhāvita- 

spardhālu prakaraṃ namāmi bhavatas tan nārasiṃhaṃ vapuḥ ॥4॥ 

nūnaṃ viṣṇurayaṃ nihanmya mumiti bhrāmyad gadā bhīṣaṇaṃ 

daityēndraṃ samupādra vanta madhṛthā dōrbhyāṃ pṛthubhyāmamum । 
vīrō nirgalitō'tha khaḍgaphalakau gṛhṇan vichitraśramān 

vyāvṛṇvan punarā papāta bhuvana grāsōdyataṃ tvāmahō ॥5॥ 

bhrāmyantaṃ ditijādhamaṃ punarapi prōd gṛhya dōrbhyāṃ javāt 

dvārē' thōruyugē nipātya nakharān vyutkhāya vakṣōbhuvi । 

nirbhindan nadhi garbhanirbhara galadraktāmbu baddhōtsavaṃ 

pāyaṃ pāyamudairayō bahu jagat saṃhāri siṃhāravān ॥6॥ 

tyaktvā taṃ hatamāśu rakta laharī siktōnnamad varṣmaṇi 

pratyutpatya samasta daitya paṭalīṃ chākhādyamānē tvayi । 
bhrāmyad bhūmi vikampitāmbudhi kulaṃ vyālōla śailōtkaraṃ 

prōtsarpat khacharaṃ charācharamahō duḥsthāmavasthāṃ dadhau ॥7॥ 

tāvan māṃsa vapā karāla vapuṣaṃ ghōrāntra mālādharaṃ 

tvāṃ madhyē sabhamiddha kōpamuṣitaṃ durvāra gurvāravam । 
abhyētuṃ na śaśāka kōpi bhuvanē dūrē sthitā bhīravaḥ 

sarvē śarva viriñcha vāsava mukhāḥ pratyēka mastōṣata ॥8॥ 

bhūyō' pyakṣatarōṣadhāmni bhavati brahmājñayā bālakē 

prahlādē padayōrna matyapabhayē kāruṇyabhārākulaḥ । 
śāntastvaṃ karamasya mūrdhni samadhāḥ stōtrai rathōdgāyataha 

tasyākāmadhi yō'pi tēnitha varaṃ lōkāya chānugraham ॥9॥ 

ēvaṃ nāṭita raudra chēṣṭita vibhō śrītāpanī yābhidha- 

śrutyanta sphuṭa gīta sarva mahiman natyanta śuddhā kṛtē । 
tat tādṛṅ nikhilōttaraṃ punarahō kastvāṃ parō laṅghayēt 

prahlādapriya hē marutpurapatē sarvāmayāt pāhi mām ॥10॥ 

II sadaa sarvatra govinda naama sankeerthanam govindaa govindaa II 

II shree guruvayoorappa sharanam II shree haraye namaha II 

 


